
Z A P I S N I K  
sa 19. redovne sjednice Općinskog vijeća održane 30.06.2026. godine (utorak)  

u sali Općinskog vijeća sa poĉetkom u 09:00 sati  
(sažetak zapisnika) 

 
 

Predsjedavajući Općinskog vijeća Slaven Katičić je pozdravio prisutne i otvorio 19. redovnu sjednicu 
Općinskog vijeća. 
 
Predsjedavajući je zamolio da vijećnici i vijećnice prijave svoje prisustvo. 
 

Vijećnici i vijećnice prisutni na sjednici:  
 

Hamza Vahid El-Din, Amel Kusić, Dţenan Ajdinović, Edin Čatić, Ilhana Alajbegović, Sanda Hasagić-

Terzić, Mustafa Subašić, Ilda Arnautović, Tarik Hodţić  i Izudin Hrusto  (SDA) 
 

Sanel Šabanović, Mensur Čehajić, Senad Softić, Adem Bečirhodţić, Irna Imamović i Vinka Aletović 

(SDP BiH) 
 

Adnan Demir, Mensur Bliznović i Mirnes Pipo (NV)  
 

Dţevdet Huskić i Branko Češljić (NS)  
 

Fahrudin Buza  i Mirsad Tursum (NiP) 
 

Mirela Kubura i Nermana Mehić (SN) 
 

Rešad Merdić (S BiH) 
 

Slaven Katičić (HDZ BiH)  
 

Armin Bašić (DF) 

 
Odsutni vijećnici: Edin Šljivo (SDP) i Mujo Fafulić (nacionalne manjine). 
 

Predsjedavajući je konstatovao da je na sjednici u momentu prijave prisutno 28 vijećnika i vijećnica, te 
su se stekli svi potrebni uslovi za validan rad i odlučivanje Općinskog vijeća.  
 
Pored vijećnika sjednici su prisustvovali: 
 
Mirnes Bajtarević, općinski načelnik 
Emir Zaimović, sekretar Općinskog vijeća  
Ramiz Hasić, pomoćnik općinskog načelnika za finansije 
Mirza Fazlić, pomoćnik općinskog načelnika za privredu, urbanizam i zaštitu okoline 
Edin Aliefendić, pomoćnik općinskog načelnika za društvene djelatnosti, boračka pitanja, raseljena lica, 
izbjeglice i povratnike 
Melisa AmiĊić, ispred Sluţbe za imovinskopravne, geodetske poslove i katastar nekretnina 
Izudin Pušćul, direktor Zavoda za planiranje i izgradnju Općine Kakanj 
Mahir Sikira, šef kabineta općinskog načenika 

Izvjestioci, obraĊivaĉi, gosti 
 

Nisvet Trako, direktor JU „Dom zrdavlja sa stacionarom“ Kakanj  
Magbula Ganić, predsjednica UO JU „Dom zrdavlja sa stacionarom“ Kakanj  
Muamer Ĉelebić, direktor JP „Energokom“ d.o.o. Kakanj 
 

Predstavnici medija 
 

NTV IC Kakanj    
Radio Kakanj  
      
Napomene o radu Kolegija Općinskog vijeća 

 
Predsjedavajući je napomenuo da je u pripremi 19. redovne sjednice Općinskog vijeća, Kolegij odrţao 
sjednicu 22.06.2026. godine i razmatrao pristigle predstavke, prijedloge i inicijative, te je po istima 
zauzeo stavove i proslijedio ih nadleţnim sluţbama i organima na daljnje postupanje.  
  
Usvajanje zapisnika sa 18. redovne sjednice Općinskog vijeća 
 

Nije bilo primjedbi na zapisnik i isti je usvojen jednoglasno sa 28 glasova ZA. 
 
Komentari na dostavljene odgovore na vijećniĉka pitanja 
 
Hamza Vahid El-Din: je komentarisao odgovor MUP-a ZDK na postavljeno pitanje u vezi neispravnosti 
kamera video-nadzora na području općine Kakanj. U odgovoru se navodi da je MUP upoznat sa 
navedenim problemom i da će poduzeti odgovarajuće korake, u saradnji sa Općinom Kakanj, da se isti 
riješi, zbog čega se zahvalio na dobijenom odgovoru i planiranom poduzimanju koraka na rješavanju 
problema. Uz to se zahvalio i BH Telocomu na odgovoru i pristupanju rješavanja problema u vezi signala 
u naseljima Dumanac i Desetnik i to na način da će se u budućem periodu instalirati nova bazna stanica 
na novoj lokaciji.  
 
Komentari na dostavljena mišljenja na vijećniĉke inicijative 
 
Nije bilo komentara. 
 
Vijećniĉka pitanja 
 
Armin Bašić: je postavio dva vijećnička pitanja. Prvo je kada se planira iscrtavanje horizontalne 
saobraćajne signalizacije u gradskom području i u Ulici branilaca?  Drugo pitanje je u kojoj fazi se nalazi 
rješavanje problema neispunjavanja uslova Općine Kakanj za status ispitnog mjesta za polaganje ispita 
za vozače motornih vozila? 
 
Dževdet Huskić: je postavio dva vijećnička pitanja. Prvo pitanje je kakva je budućnost sredstava u 
iznosu od 300.000,00 KM koje je Vlada ZDK izdvojila za rekonstrukciju/proširenje kapaciteta Gradske 
biblioteke u Kaknju prije 3 godine? Drugo pitanje je da li su odrţane konsultacije sa zdravstvenim 
institucijama nakon dobijanja laboratorijskih nalaza analize vode, te da li su izvršene dodatne analize i 
zašto graĎani nisu upozoreni na alarmantno povećane koncentracije barijuma, uz podsjećanje da su 
zabiljeţene vrijednosti čak 40 puta veće od preporuka SZO? 
 
Mirela Kubura: je postavila vijećničko pitanje u vezi putne komunikacije prema MZ Brnj (na području 
kamenoloma Hidrogradnja) i pitala: - ko je donio odluku o postavljanju saobraćajnih znakova zabrane 
saobraćaja na toj lokaciji; - ko je izvršio postavljanje navedenih saobraćajnih znakova; - zašto, ukoliko je 
put zaista nesiguran za odvijanje saobraćaja, nije organizovano i jasno označeno preusmjeravanje 
saobraćaja alternativnim putnim pravcem koji postoji i koji se takoĎer nalazi u kamenolomu, odnosno 
zašto nije postavljena fizička barijera kako bi se spriječilo odvijanje saobraćaja, posebno ukoliko postoji 
opasnost za vozače i pješake; - da li je izvršena stručna procjena stanja puta koja opravdava potpunu 
zabranu saobraćaja; - kada se planira sanacija oštećenog dijela puta?  
 
Vinka Aletović: je postavila vijećničko pitanje da li je izvršen uvid u stanje dionice puta od područne 
škole „Ahmed Muradbegović“ do bazena Bilješevo, a u skladu s odgovorom koji je dobila na ranije 
podnesenu vijećničku inicijativu? 

Adnan Demir: je postavio dva vijećnička pitanja. Prvo je kada će započeti realizacija davno najavljenog 
projekta izgradnje nove zgrade Hitne pomoći ili bar pokrenuti ozbiljnija ulaganja u jačanje primarne 
zdravstvene zaštite kroz obnovu infrastrukture i rješavanje nagomilanih kadrovskih problema u JU „Dom 
zdravlja sa stacionarom“ Kakanj? Drugo pitanje je u vezi rekonstrukcije i sanacije dionice lokalne ceste 
Zgošća – Tršće, za koji projekat su odobrena namjenska sredstva kroz dva odvojena granta u ukupnom 
iznosu od 546.928,48 KM sredstava, te je traţio informacije: - koliko je od navedenog iznosa sredstava 
do danas utrošen i za koje konkretne radove; - koliko odobrenih sredstava je još uvijek neutrošeno; - 
kada se planira nastavak i konačan završetak rekonstrukcije predmetne dionice puta? 

 
Vijećniĉke inicijative  
 
Dževdet Huskić: je pokrenuo dvije vijećničke inicijative. Prva inicijativa je za privremenu suspenziju 
propisa kojim graĎanima nije dozvoljen ulazak u zgradu Općine i šalter-salu ukoliko nisu u dugim 
hlačama, za vrijeme ekstremno visokih temperatura, zbog čega je apelovao na općinske sluţbe, javna 
preduzeća i javne ustanove za fleksibilniju primjenu pravilnika ili odluka o načinu odijevanja u 
institucijama i preduzećima. TakoĎer, pozvao je javna preduzeća i ustanove da, za radnike koji posao 
obavljaju na otvorenom, poput zaposlenih u Vodokomu i Energokomu, omoguće nošenje dugih šorceva, 
svugdje gdje je to zakonski i sa aspekta sigurnosti na radu moguće. Druga inicijativa je za postavljanje 
dodatnih javnih česmi u gradskom području. Podsjetio je da na području Kaknja, u uţem središtu, 
postoje samo dvije javne česme (ispred Sahat kule i na gradskoj pijaci), zbog čega je traţio postavljanje 
česmi na dječijim i sportskim igralištima, u parkovima i duţ „Male ulice“.  
 
Dženan Ajdinović: je pokrenuo vijećničku inicijativu za smanjenja negativnog utjecaja na okoliš, zbog 
zaštite zdravlja graĎana i poboljšanja uslova ţivota stanovnika Kaknja, te je predloţio sljedeće:  
1. Da se u postupku obnove okolinske dozvole za Heidelberg Materials Cement BiH d.d. Kakanj, u tekst 
nove dozvole kao obavezujuće mjere uvrsti: - obaveza javnog objavljivanja podataka sa sistema 

kontinuiranog mjerenja emisija u zrak u realnom vremenu (SO₂, NOx, CO i čvrste čestice) na web 
stranici kompanije, na lokalnim medijima ili na drugi način kojim bi se omogućio uvid u rezultate 
mjerenja; - obaveza dostavljanje nadleţnim općinskim sluţbama i/ili javno objavljivanje rezultata svih 
periodičnih (polugodišnjih) laboratorijskih mjerenja dioksina i furana, s obzirom da to postrojenje u 
proizvodnom procesu koristi alternativna goriva i RDF; - obaveza redovnog mehaničkog čišćenja, pranja 
i odrţavanja industrijske ceste (od naselja Malješ, Karaulsko Polje i Povezice do TC Kakanj) kojom se 
dopremaju sirovine za proizvodnju cementa, a koja je dugogodišnji generator sekundarnog zagaĎenja 
okolnih naselja i gradskog područja; - obaveza dostavljanja općinskim sluţbama i/ili objavljivanje 
podataka o kvalitetu alternativnih goriva. 
2. Da JP Elektroprivreda BiH d.d. Sarajevo – Podruţnica TE „Kakanj“ podatke iz postojećeg 
kontinuiranog monitoringa na dimnjacima TE Kakanj učine javno dostupnim u realnom vremenu i u što 
kraćem roku, odmah i bez odlaganja, ne čekajući proces obnove okolinske dozvole 2027. godine. 
3. Da Federalno ministarstvo okoliša i turizma pri izdavanju nove okolinske dozvole za Heidelberg 
Materials Cement BiH d.d. Kakanj ove godine, i nove okolinske dozvole za JP Elektroprivreda BiH d.d. 
Sarajevo – Podruţnica TE „Kakanj“ naredne godine, uzme u obzir kumulativni uticaj postojećih 
zagaĎivača na području općine Kakanj, specifičnu mikroklimu posebno za kotlinsko područje gradskog i 
prigradskog dijela općine, naročito u zimskom periodu, te da u skladu s tim i u skladu sa odredbama 
Zakona o zaštiti okoliša Federacije BiH, propiše stroţije mjere i niţe granične vrijednosti ispuštanja 
polutanata od onih koji su uobičajeni u redovnim BAT procedurama, a sve u cilju zaštite zdravlja 
stanovništva općine Kakanj. 
Pozivajući se na Zakon o zaštiti zraka Federacije BiH i pravo lokalne samouprave na zaštitu ţivotne 
sredine i Aarhasku konvenciju koja garantuje pravo graĎana na ekološke informacije, zahtijeva od oba 
operatera da u svoje okolinske dozvole unesu gore navedene aktivnosti kako bi i na taj način učinili 
dodatni napor na smanjenju negativnog utjecaja na okoliš, te na taj način poboljšali uvjete ţivota u općini 
Kakanj. 
 
Armin Bašić: je pokrenuo dvije vijećničke inicijative. Prva inicijativa je za ureĎivanje i kresanje rastinja 
uz putni pojas na području svih mjesnih zajednica i u samoj gradskoj jezgri, koje zaklanja saobraćajnu 
signalizaciju, oteţava saobraćanje i mimoilaţenje i stvara opasne i nepregledne situacije. Druga 
inicijativa je za sanaciju ceste na potezu od Ţeljezničke stanice prema naseljima Koprivnica i Donji 
Banjevac, gdje je putna komunikacija u katastrofalnom stanju, što stvara ogromnu materijalnu štetu na 
vozilima, te oteţava saobraćanje prema navedenim naseljima (udarne rupe, kanali pored ceste i drugo). 

Ilda Arnautović: je pokrenula dvije vijećničke inicijative. Prva je za sanaciju dijela puta Vatrogasne ulice 
u MZ Doboj. Predlaţe da se izvrši procjena stanja dijela puta Vatrogasne ulice, odnosno slijepog kraka 
ulice na dionici od ulice Vinski put pored izvora „Studenac“ do ţeljezničke pruge, te da se u skladu s 
nalazom o stanju na terenu, raspoloţivim budţetskim sredstvima i prioritetima, pristupi njenoj sanaciji. 
Druga inicijativa se odnosi na pokretanje aktivnosti za uspostavu savremenih modela dostupnosti 
lijekova izvan radnog vremena apoteka. U tom pravcu predlaţe da Općina Kakanj u saradnji sa 
nadleţnim zdravstvenim ustanovama, resornim ministarstvima i drugim relevantnim institucijama, 
pokrene aktivnosti na analizi mogućnosti uvoĎenja savremenih modela dostupnosti lijekova graĎanima 
izvan radnog vremena apoteka, te da, ukoliko se utvrdi potreba, inicira odgovarajuće izmjene zakonskih i 
podzakonskih propisa prema nadleţnim nivoima vlasti. 
 
Vinka Aletović: je pokrenula vijećničku inicijativu da za hitnu procijenu stanja i sanaciju puta u MZ 
Bištrani zbog pojave klizišta. Podsjetila je da je Savjet MZ Bištrani u proteklom periodu nadleţnim 
sluţbama podnio zahtjev za sanaciju lokalnog puta koji je ozbiljno oštećen usljed pojave klizišta, čime je 
značajno narušena sigurnost odvijanja saobraćaja, te postoji realna mogućnost daljeg aktiviranja klizišta 
ukoliko se ne pristupi blagovremenoj sanaciji. 
 
Predsjedavajući je konstatovao da je vijećnik Mustafa Subašić podnio vijećničku inicijativu bez korištenja 
govornice.  
 
Mustafa Subašić: je pokrenuo vijećničku inicijativu da za ureĎenje školskog dvorišta i poligona 
područne škole „Mula Mustafa Bašeskija“ u Tršću. Na istom je neophodno izvršiti sanaciju, odnosno 
zamjenu pojedinih elemenata mobilijara, rekonstrukciju betonske ograde i fontane, iscrtavanje linija za 
sportske igre, izradu i ugradnju nove kapije, kao i druge radove koji će prostor učiniti funkcionalnim, 
sigurnim i primjerenim njegovoj namjenim, obzirom da se sve trenutno nalaze u zapuštenom stanju. 
 
UtvrĊivanje dnevnog reda 
 
Prijedlog dnevnog reda je usaglašen na sjednici Kolegija 22.06.2026. godine, pa je predsjedavajući za 
sjednicu predloţio dnevni red po pozivu za 19. redovnu sjednicu. U meĎuvremenu je pristigao i materijal 
„Prijedlog odluke o dopuni Odluke o radnom vremenu u određenim djelatnostima“, te je predloţio da se 
uvrsti kao 4. tačka dnevnog reda.  
 
U diskusiji o dnevnom redu nije niko učestvovao i Vijeće je usvojilo dnevni red jednoglasno sa 27 
glasova ZA.  
 
Vijeće je razmatralo 10 tačaka dnevnog reda. 
 
Usvojeni dnevni red 
 

1. Prijedlog odluke o izmjenama i dopunama Budţeta Općine Kakanj za 2026. godinu 
2. Prijedlog odluke o izmjenama i dopunama Programa utroška namjenskih sredstava za zaštitu 

okoline Općine Kakanj za 2026. godinu 
3. Prijedlog odluke o  utvrĎivanju lokaliteta za javne parking prostore uz naplatu na području općine 

Kakanj u obuhvatu Regulacionog plana „Kakanj“ koji se daju davaocu komunalne usluge Javnom 
preduzeću „Vodokom“ d.o.o. Kakanj na upravljanje, korištenje i odrţavanje 

4. Prijedlog odluke o dopuni Odluke o radnim vremenu u odreĎenim djelatnostima 
5. Prijedlog odluke o davanju na privremeno korištenje poslovnog prostora Udruţenju sportista 

osoba sa invaliditetom „Kakanj 92“ 
6. Izvještaj o radu JU „Dom zdravlja sa stacionarom“ Kakanj sa izvještajem o materijalno-

finansijskom poslovanju za period 01.01-31.12.2025. godine  
7. Plan rada i razvoja JU „Dom zdravlja sa stacionarom“ Kakanj za 2026. godinu 
8. Informacija o zdravstvenom stanju stanovništva općine Kakanj i informacija o epidemijama u 

2025. godini 
9. Izvještaj o poslovanju JP „Grijanje“ d.o.o. Kakanj sa finansijskim izvještajem i Izvještajem o reviziji 

finansijskih izvještaja za 2025. godinu 
10. Prijedlog rješenja o imenovanju Komisije za procjenu prometne vrijednosti nekretnina 

Taĉka 1.  
Prijedlog odluke o izmjenama i dopunama Budžeta Općine Kakanj za 2026. godinu 

Predlagaĉ: Općinski načelnik 
ObraĊivaĉ: Sluţba za finansije 
Izvjestilac: Ramiz Hasić, pomoćnik općinskog načelnika   
 
U diskusiji nije niko učestvovao i Vijeće je usvojilo Odluku o izmjenama i dopunama Budţeta Općine 
Kakanj za 2026. godinu, jednoglasno sa 27 glasova ZA. 
 
Taĉka 2. 
Prijedlog odluke o izmjenama i dopunama Programa utroška namjenskih sredstava za zaštitu 
okoline Općine Kakanj za 2026. godinu 
 
Predlagaĉ: Općinski načelnik  
ObraĊivaĉ: Sluţba za privredu, urbanizam i zaštitu okoline 
Izvjestilac: Mirza Fazlić, pomoćnik općinskog načelnika 
 
U diskusiji nije niko učestvovao i Vijeće je usvojilo Odluku o izmjenama i dopunama Programa utroška 
namjenskih sredstava za zaštitu okoline Općine Kakanj za 2026. godinu, jednoglasno sa 27 glasova ZA. 
 
Taĉka 3. 
Prijedlog odluke o  utvrĊivanju lokaliteta za javne parking prostore uz naplatu na podruĉju općine 
Kakanj u obuhvatu Regulacionog plana „Kakanj“ koji se daju davaocu komunalne usluge 
Javnom preduzeću „Vodokom“ d.o.o. Kakanj na upravljanje, korištenje i održavanje 
 
Predlagaĉ: Općinski načelnik  
ObraĊivaĉ: Sluţba za privredu, urbanizam i zaštitu okoline 
Izvjestilac: Mirza Fazlić, pomoćnik općinskog načelnika 
 
U diskusiji su učestvovali: Dţevdet Huskić, Vinka Aletović i Mirnes Pipo.  
 
Dževdet Huskić: je upitao na koji način će se riještiti parking mjesta za stanare, obzirom da se Odlukom 
obuhvata oko 80 parking mjesta u uţem gradskom području. 
 
Vinka Aletović: je ispred kluba vijećnika SDP-a rekla da podrţava ovu Odluku, te da će se na ovaj 
način efikasno urediti ova oblast i uvesti praksa slična u ostalim gradovima u okruţenju. 
 
Mirnes Pipo: je podsjetio na svoj raniji amandman i ponovo predloţio da se dva parking mjesta ispred 
gradske apoteke, sa ograničenjem korištenja do 15 minuta, ostave za potrebe korisnika.  
 
Mirza Fazlić: je rekao da se Odlukom utvrĎuju lokaliteti za javne parking prostore uz naplatu na 
području općine Kakanj koji se daju na upravljanje, korištenje, ureĎenje, odrţavanje i organizaciju 
naplate JP „Vodokom“ d.o.o. Kakanj,  a Vodokom će nakon toga donijeti provedbene akte kojima će se 
moći precizirati sve primjedbe i sugestije koje su vijećnici iznijeli u svojim diskusijama.  
 
Nakon diskusije Vijeće je usvojilo Odluku o utvrĎivanju lokaliteta za javne parking prostore uz naplatu na 
području općine Kakanj u obuhvatu Regulacionog plana „Kakanj“ koji se daju davaocu komunalne 
usluge Javnom preduzeću „Vodokom“ d.o.o. Kakanj na upravljanje, korištenje i odrţavanje, sa 27 
glasova ZA, bez glasova PROTIV i 1 glas UZDRŢAN. 
 
Taĉka 4. 
Prijedlog odluke o dopuni Odluke o radnom vremenu u odreĊenim djelatnostima 

 
Predlagaĉ: Općinski načelnik  
ObraĊivaĉ: Sluţba za privredu, urbanizam i zaštitu okoline 
Izvjestilac: Mirza Fazlić, pomoćnik općinskog načelnika 
 
U diskusiji nije niko učestvovao i Vijeće je usvojilo Odluku o dopuni Odluke o radnom vremenu u 
odreĎenim djelatnostima, jednoglasno sa 27 glasova ZA. 

Taĉka 5. 
Prijedlog odluke o davanju na privremeno korištenje poslovnog prostora Udruženju sportista 
osoba sa invaliditetom „Kakanj 92“ 
 
Predlagaĉ: Općinski načelnik  
ObraĊivaĉ: Sluţba za imovinskopravne, geodetske poslove i katastar nekretnina 
Izvjestilac: Melisa Amidţić, ispred Sluţbe za imovinskopravne, geodetske poslove i katastar nekretnina 
 
U diskusiji nije niko učestvovao i Vijeće je usvojilo Odluku o davanju na privremeno korištenje poslovnog 
prostora Udruţenju sportista osoba sa invaliditetom „Kakanj 92“, jednoglasno sa 27 glasova ZA. 
 
Taĉka 6. 
Izvještaj o radu JU „Dom zdravlja sa stacionarom“ Kakanj sa izvještajem o materijalno-
finansijskom poslovanju za period 01.01-31.12.2025. godine  
 

Taĉka 7. 
Plan rada i razvoja JU „Dom zdravlja sa stacionarom“ Kakanj za 2026. godinu 
 
Predlagaĉ: UO JU „Dom zdravlja sa stacionarom“ Kakanj 
ObraĊivaĉ: UO JU „Dom zdravlja sa stacionarom“ Kakanj 
Izvjestilac: Nisvet Trako, direktor, Magbula Ganić, predsjednica UO JU   
 
Vijeće je vodilo objedinjenu raspravu o ovim dvjema tačkama.  
 
U diskusiji nije niko učestvovao i Vijeće je usvojilo Zaključak o prihvatanju Izvještaja o radu JU „Dom 
zdravlja sa stacionarom“ Kakanj sa izvještajem o materijalno-finansijskom poslovanju za period 01.01-
31.12.2025. godine, sa 24 glasa ZA, bez glasova PROTIV i 3 glasa UZDRŢAN, te Zaključak o 
prihvatanju Plana rada i razvoja JU „Dom zdravlja sa stacionarom“ Kakanj za 2026. godinu, sa 23 glasa 
ZA, bez glasova PROTIV i 5 glasova UZDRŢAN. 
 
Taĉka 8.  
Informacija o zdravstvenom stanju stanovništva općine Kakanj i informacija o epidemijama u 
2025. godini 
 
Predlagaĉ: UO JU „Dom zdravlja sa stacionarom“ Kakanj 
ObraĊivaĉ: UO JU „Dom zdravlja sa stacionarom“ Kakanj 
 
U diskusiji su učestvovali: Mirnes Pipo, Dţevdet Huskić i Mirsad Tursum. 
 
Mirnes Pipo: je rekao da se iz Informacije o zdravstvenom stanju stanovništva općine Kakanj moţe 
zaključiti da broj pacijenata sa respiratornim infekcijama povećava, kao i broj oboljelih od tumora i 
karcinoma. Rekao je da je ovaj broj vjerovatno i veći obzirom da nisu svi oboljeli od karcinoma i 
registrovani, jer nemaju zdravstvenu zaštitu. Dodao je da značajna sredstva od rada termoelektrana nisu 
usmjerena na onkološke bolesnike, obzirom na to da su njihove bolesti dijelom uzrokovane radom 
Termoelektrane, Tvornice cementa, DPM Metals i drugih zagaĎivača. Rekao je da onkološki pacijenti 
imaju pravo na ova sredstva kako bi im se ţivot olakšao u borbi protiv bolesti, odnosno da se trebaju 
uspostaviti zakonski okviri kako bi se ovim ljudima omogućilo dostojanstveno liječenje, a ne 
dosadašnjom praksom preko tekuće budţetske rezerve.  
 
Dževdet Huskić: je rekao da se iz godine u godinu Informacija prima k znanju, a da se ništa konkretno 
po tom pitanju ne poduzima, pa je predloţio da se preporuke na kraju Informacije plasiraju u javnost, 
naročito one koje se tiču zdravstveno-higijenske edukacije stanovništva, prvenstveno lične i opće 
higijene.  
 

Magbula Ganić: se zahvalila za sugestije pomoći onkološkim pacijentima i rekla da JU Dom zdravlja 
kao i Kantonalna bolnica Zenica rade sve što je u njihovim mogućnostima da tim ljudima olakšaju njihovu 
borbu, obzirom na materijalno-tehničke mogućnosti i manjak ljekara onkologa. Dodala je da bi se moglo 
dodatno pomoći ukoliko bi se išlo sa zahtjevom prema Zavodu zdravstvene zaštite da omogući da se dio 
zdravstvene njege tih bolesnika odvija i u JU Dom zdravlja, a da se od privrednih subjekata traţi 
materijalna podrška za nabavku CT ureĎaja ili osposobljavanje laboratorije za analize koje su ovim 
pacijentima neophodne.  



7 
 

Mirsad Tursum: je rekao da sva oboljenja s oznakom C, imaju pravo na zdravstvenu zaštitu bez obzira 
da li su zdravstveno osigurani ili ne. Što se tiče onkoloških pacijenata rekao je da se isuviše govori o 
uticaju okoline, a na prvom mjestu uzroka je genetika i stres, nakon toga način ţivota, ishrana i okolina. 
U vezi nabavke CT ureĎaja rekao je da su sredstva za nabavku manji problem obzirom na manjak 
ljekara i osoblja koje te nalaze moţe očitati. U vezi usluga koje pruţa ova javna ustanova rekao je da su 
sve korektno pruţene počevši od laboratorijskih, radioloških pretraga, kućnih posjeta i ostalih.  
 
Mirnes Pipo: je rekao da nije govorio o tome da JU Dom zdravlja treba išta poduzimati već treba 
osnovati fond preko JU Centar za socijalni rad kako bi se kvartalno onkološkim pacijentima isplaćivala 
pomoć za liječenje, a što bi se finansiralo iz programa rasporeda sredstava od rada termoelektrana. Na 
kraju je dodao da ne vjeruje da zagaĎenje okoline ne utiče na zdravlje stanovništva.  
 
Predsjedavajući je predloţio pauzu od 5'. 
 
Nakon pauze Vijeće je usvojilo Zaključak o primilo k znanju Informacije o zdravstvenom stanju 
stanovništva općine Kakanj i informacija o epidemijama u 2025. godini, sa 26 glasova ZA, bez glasova 
PROTIV i 1 glas UZDRŢAN. 
 
Taĉka 9. 
Izvještaj o poslovanju JP „Grijanje“ d.o.o. Kakanj sa finansijskim izvještajem i Izvještajem o 
reviziji finansijskih izvještaja za 2025. godinu 
 
Predlagaĉ: Skupština JP „Energokom“ d.o.o. Kakanj 
ObraĊivaĉ: Skupština JP „Energokom“ d.o.o. Kakanj 
Izvjestilac: Muamer Čelebić, direktor JP i Mirnes Merdić, predsjednik Skupštine JP 
 
U diskusiji je učestvovao Dţevdet Huskić.  
 
Dževdet Huskić: je rekao da je iz Izvještaja jasno da su troškovi preduzeća bili znatno veći obzirom na 
povećanje cijene toplotne energije od strane JP Elektroprivreda, te da preduzeće godinama odrţava  
instalacije toplotnog sistema stare gotovo 40 godina. MeĎutim, rekao je da Izvještaj ostaje na 
konstaovanju problema, a da ne nudi rješenja u smislu modernizacije i proširnja mreţe. Obzirom na to 
da u toku godine ima preko 100 intervencija zbog puknuća i gubitka toplotne energije, to znači da to više 
nije odrţavanje već upozorenje da sistem ulazi u fazu kad će parcijalne popravke postajati skuplje od 
rekonstrukcije. Izvještaj probleme uglavnom identificira u vanjskim okolnostima (porast cijene toplotne 
energije, starost sistema) ali javnost interesuje šta uprava poduzima unutar svoje nadleţnosti, odnosno 
nedostaju parametri koji pokazuju na koji način se moţe povećati efikasnost, koliko su smanjeni 
distributivni gubici, koliko je novih korisnika priključeno, koji su mjerljivi efekti ulaganja. Dodao je da 
graĎani očekuju jasnu viziju razvoja, plan investicija i pokazatelje koji će dokazati da se svake godine 
pravi iskorak, a ne samo puko odrţavanje toplotnog sistema. Izvještaj treba posmatrati kao upozorenje 
da Općina kao osnivač zajedno sa upravom mora što prije izraditi dugoročan plan obnove sistema 
daljinskog grijanja. 
 
Nakon diskusije Vijeće je usvojilo Zaključak o prihvatanju Izvještaja o poslovanju JP „Grijanje“ d.o.o. 
Kakanj sa finansijskim izvještajem i Izvještajem o reviziji finansijskih izvještaja za 2025. godinu, sa 20 
glasova ZA, 1 glas PROTIV i 5 glasova UZDRŢAN. 
 
Taĉka 10. 
Prijedlog rješenja o imenovanju Komisije za procjenu prometne vrijednosti nekretnina 
 

Predlagaĉ: Komisija za izbor i imenovanje  
ObraĊivaĉ: Stručna sluţba za poslove Općinskog vijeća 
Izvjestilac: Hamza Vahid El-Din, predsjednik Komisije za izbor i imenovanje  
 
Hamza Vahid El-Din: je ispred Komisije za izbor i imenovanja predloţio da se u Komisiju za procjenu 
prometne vrijednosti nekretnina imenuju Admir Merdić – predsjednik, Dejan Kovačević i Almir Pirić – 
član.  

U diskusiji nije niko učestvovao i Vijeće je usvojilo Rješenje o imenovanju Komisije za procjenu prometne 
vrijednosti nekretnina u sastavu: Admir Merdić – predsjednik, Dejan Kovačević i Almir Pirić – član, sa 19 
glasova ZA, bez glasova PROTIV i 7 glasova UZDRŢAN. 
 
 
19. redovna sjednica Općinskog vijeća se završila u 10:52'. 
 
Audiozapis sa sjednice Vijeća pohranjen je u elektronskoj formi (CD-u) i sastavni je dio ovog Zapisnika. 
  
 

 
 SEKRETAR                               PREDSJEDAVAJUĆI 

     OPĆINSKOG VIJEĆA                            OPĆINSKOG VIJEĆA 
    Emir Zaimović                                         Slaven Katičić   


